
SSOLIQ SALOHIYATINI 

BAHOLASH USULLARI VA 
ULARNING TADBIRKORLIK 

SUBYEKTLARI FAOLIYATIGA 
TA’SIRI TAHLILI

Borotov Sharofiddin Jumaqul o‘g‘li
Toshkent davlat iqtisodiyot universiteti mustaqil izlanuvchisi

Annotatsiya: Maqolada soliq salohiyatini baholash usullari va ularning hududlardagi amaldagi tadbirkorlik subyektlari 
faoliyatiga ta’siri tahlil qilindi. Mavzu yuzasidan xorijiy va mahalliy olimlarning ilmiy-nazariy qarashlari o‘rganildi. Sohaga 
oid bir qancha muammolar o‘rganilib ular asosida tegishli tarzda xulosa va takliflar ishlab chiqildi.

Kalit so‘zlar: davlat, budjet, mahalliy budjet, iqtisodiyot, tushum, rivojlanish, soliq, soliq ta’sirchanligi, baholash, ishlab 
chiqarish, rag‘batlantirish, aholi, investitsiya.
Abstract: The article analyzed the methods of assessing tax potential and their impact on the activities of existing business 
entities in the regions. The scientific-theoretical views of foreign and local scientists on the topic were studied. A number 
of problems related to the field were studied and appropriate conclusions and proposals were developed based on them.

Key words: state, budget, local budget, economy, income, development, tax, tax sensitivity, assessment, production, 
incentives, population, investment.
Аннотация: В статье проанализированы методы оценки налогового потенциала и их влияние на деятельность дей-
ствующих субъектов хозяйствования в регионах. По данной теме были изучены научно-теоретические взгляды 
зарубежных и отечественных ученых. Изучены проблемы, связанные с данной областью, и на их основе сделаны 
выводы и разработаны предложения в решениях этих проблем.

Ключевые слова: государство, бюджет, местный бюджет, экономика, доходы, развитие, налоги, эффективность 
налогообложения, оценка, производство, стимулы, население, инвестиции.

K I R I S H
Soliqlarning muhim vazifalaridan biri bu milliy iqtisodiyotda hududlarning bir maromda rivojlanishini ta’min-

lash vazifasidir. Bu esa ma’lum bir moliyaviy instrumentlar orqali amalga oshiriladi. Aslida moliyaviy instru-
mentlar turlicha vazifalarni bajarib, ular davlatning iqtisodiyotni tartibga solishda katta rol o‘ynaydi. Hududlarni 
rivojlantirishda soliq tizimining samaradorligini oshirish investitsiyalarni jalb etish, iqtisodiy o‘sishni rag‘batlan-
tirish va hududlarning moliyaviy barqarorligini ta’minlashga xizmat qiladi. Bu o‘z o‘zidan sodir bo‘lmaydi. Bu 
esa, soliq qonunchiligini tahlil qilish va soddalashtirish, amaldagi soliq qonunchiligini tahlil qilish va uni sodda-
lashtirish va takomillashtirish imkoniyatlarini aniqlash, hududlarga sarmoya kiritayotgan kompaniyalar uchun 
soliq imtiyozlari va imtiyozlarini joriy etish, masalan, soliq stavkalarini pasaytirish, soliqlarning ayrim turlaridan 
ma’lum muddatga ozod qilish masalalarini ko‘rib chiqish, asosiy tarmoqlarga investitsiyalarni jalb qilish uchun 
sharoit yaratish, mahalliy biznesni rivojlantirish, kichik va o‘rta biznesni rivojlantirishni qo‘llab-quvvatlashga 
qaratilgan soliq chora-tadbirlarini joriy etish, ya’ni o‘z faoliyatini boshlagan tadbirkorlarni rag‘batlantirish, aylan-
masi cheklangan korxonalar uchun soliq majburiyatlarini kamaytirish kabi choralarni ko‘rishni taqozo etadi.

T A D Q I Q O T  M E T O D O L O G I YA S I
Ushbu maqolani tayyorlashda analitik tahlil, induksiya, deduksiya, ma’lumotlarning qiyosiy va staistik tah-

lili, abstraksiya usullaridan foydalanildi. Maqolada Hududlarda soliq tizimining samaradorligini oshirishda soliq 
salohiyatini aniqlash va tahlil qilishning hozirgi holati analitik va qiyosiy tahlillardan kengroq foydalanildi. Tad-
qiqot obyekti sifatida soliq tizimi misol qilib olindi.

M A V Z U G A  O I D  A D A B I Y O T L A R  T A H L I L I
Soliq tizimi orqali hududlarning rivojlanishiga ta’sir qilish masalalari bo‘yicha ko‘pgina ilmiy tadqiqotlar 

olib borilgan. Shunday olimlardan biri S.Chujmarova ham soliqlar va hududiy muammolarni tadqiq qiladi. U 
soliqlarni budjetlararo munosabatlar bilan bog‘liqlikda tadqiq qiladi, ularni muvofiqlashtirish bo‘yicha o‘zining 
uslubiy yondoshuvlarini izohlaydi, tadqiqot jarayonida hududning soliq salohiyatini boshqarishning tashkiliy-iqti-
sodiy mexanizmini takomillashtirish hamda mintaqaviy soliq siyosatini amalga oshirishni baholashning uslubiy 
vositalarini, federal va mintaqaviy soliqning ijtimoiy-iqtisodiy ko‘rsatkichlarini oshirishning asosiy yo‘nalishlarini 
ko‘rsatib beradi. Shuningdek, mintaqada tabiiy resurslardan foydalanishga ixtisoslashgan shimoliy hududlar 
sharoitlari uchun soliq siyosatini tahlil qilgan holda, bu bilan bog‘liq hududiy soliq siyosatini shakllantirish 
va amalga oshirishga nazariy va uslubiy yondashuvini ishlab chiqqan, soliq siyosatini amalga oshirishning 
hududlarni ijtimoiy-iqtisodiy rivojlantirishga ta’sirini baholashning uslubiy qoidalarini va mintaqaviy darajada 
soliq boshqaruvini rivojlantirishga oid mualliflik yondashuvini keltirgan1.

Yana bir o‘zbek olimlaridan biri i.f.d. I.Niyazmetovning ilmiy tadqiqotlarida soliq tizimining barqarorligini 
ta’minlash masalalari yoritilgan bo‘lib, unda qo‘shilgan qiymat solig‘i (QQS) mexanizmining to‘laqonli ish-
lashini ta’minlash uchun ushbu soliqni barcha tadbirkorlik subyektlariga tatbiq qilish orqali uning qamrovini 
kengaytirish va stavkasini pasaytirish orqali hududlardagi soliq to‘lovchilarning faoliyatini rag‘batlantirish aso-
sida hududlarning iqtisodiy rivojlanishiga ta’sir qilish masalasi ko‘tarilgan va uning ilmiy asoslarini ko‘rsatib 
bergan. Shuningdek, I.Niyazmetovning fikricha, hududlardagi yirik korxonalarda soliqlar sonini qisqartirish va 
ularning soliq yukini kamaytirish maqsadida davlat maqsadli jamg‘armalariga majburiy ajratmalarni unifikat-
siyalash, stavkasini pasaytirish va bosqichma-bosqich bekor qilish orqali ham hududlarlagi soliq to‘lovchi-
larda qo‘shimcha mablag‘lar qoldirish ularning rivojlanishini ta’minlash mumkin. Uning QQSga tortilmaydigan 
oborotlar va faoliyat turlarini shakllantirish, shuningdek, ijtimoiy tovarlar uchun uning pasaytirilgan stavkasini 
joriy etish taklifi ham hududlarning rivojlanishiga soliq tizimining ta’sirini ifodalaydi, fikrimizcha, I.Niyazmetov 
tomonidan ilgari surilgan ilmiy takliflarning mohiyatan o‘z mohiyatiga ega bo‘lsa-da, ammo, mamlakatimizdagi 
hududlarning rivojlanish darajasi turlicha bo‘lganligi sababli ularning rivojlanishiga soliq tizimining ta’sirida ham 
umumiy yondoshuv bilan bir qatorda alohida yondoshuvlarni ham talab qiladi, bundan tashqari ushbu olimning 
taklifi asosida foyda solig‘i bilan (obyekti hamda bazasini unifikatsiyalash hamda yagona foyda solig‘iga bir-
lashtirish) hududlarning mahalliy budjetlariga tushadigan obodonlashtirish va ijtimoiy infratuzilmani rivojlanti-
rish solig‘i bo‘yicha tushumlar respublika budjetiga tushishi esa, hududlarning rivojlanishiga moliyaviy jihatdan 
salbiy ta’sir qilganligini ham ta’kidlash mumkin2.

Dorjdeyev (2000) fikriga ko‘ra, tartibga soluvchi soliqlardan ajratmalar bir xil yoki differensial meyorlarda 
belgilanishi masalasi bo‘yicha, barcha hududlarga bir xil miqdordagi ajratmalar emas, balki ularni hisoblan-
ishidagi yagona usulda amalga oshirilishi lozim deb biladi. Tartibga soluvchi daromadlardan barcha hududlar 
uchun bir xil miqdordagi ajratmalarni o‘rnatilishi, to‘liq tartibga solish funksiyasini to‘la qonli bajarishga to‘sqinlik 
qiladi. Differensiyalangan me’yorlar har bir hududni xususiyatlarini hisobga olish va nafaqat vertikal, balki gori-
zontal tenglashtirishni ta’minlash imkoniyatini beradi. Biroq tartibga soluvchi soliqlarning differensial meyorlarni 
obyektiv asoslarda amalga oshiradigan usul zarur3.

Xayriddinov (2018) davlat budjetni shakllantirishda mahalliy budjetni o‘rnini oshirish lozimligini ta’kidlagan 
va har bir hududdagi soliq tizimi tomonidan undirilishi lozim bo‘lgan umumdavlat soliqlari bo‘yicha soliq sum-
malarining ma’lum bir qismini bevosita mahalliy budjetlarning ixtiyorlariga biriktirilgan daromadlar ko‘rinishida 
qat’iy hissada va doimiy asosda qoldirilishi oldindan belgilanib qo‘yilishi kerakligini, bunda asosiy urg‘u daro-
madlarni budjet tizimi bo‘g‘inlari o‘rtasida qayta taqsimlashning asosiy kombinasion variantlaridan biri bo‘lgan 
me’yoriy ajratmalar tizimini takomillashtirishga qaratilmoqda, bozor iqtisodiyotining talablaridan kelib chiqqan 
holda, mahalliy budjetlar daromad bazalari barqarorligini ta’minlashda ularning biriktirilgan daromadlariga ustu-
vorlik berish maqsadga muvofiqligini ta’kidlaydi4.

A.V.Vahobov, T.S. Malikovlar “Davlat bor ekan, davlat budjetiga to‘lovlar ham mavjud bo‘ladi. Lekin bud-
jetga to‘lovlarning shakli ma’lum bir bosqichda jamiyatning oldiga qo‘yilgan vazifalarga muvofiq ravishda 
o‘zgarib boradi”5, deb ta`kidlashgan.

1	 Чужмарова Светлана Ивановна. Методология формирования и реализации налоговой политики в северных регионах россии 
Специальность: 08.00.10 – Финансы, денежное обращение и кредит Автореферат диссертации на соискание ученой степени 
доктора экономических наук. Екатеринбург – 2014. стр.28.

2	 Niyazmetov Islambek Masharipovich. Soliqqa tortish mexanizmlarini takomillashtirish orqali soliq tizimi barqarorligini ta’minlash. 
08.00.07 – Moliya, pul muomalasi va kredit Iqtisodiyot fanlari doktori (DSc) dissertatsiyasi AVTORЕFЕRATI Toshkent – 2018 yil 70 b.

3	 Дoрждеев А. Межбюджетные oтнoшения в РФ: oбеспечение единствa интересoв центрa и региoнoв // Прoблемы теoрии и 
прaктики упрaвления. – № 4. – 2000. – С. 75.

4	 Xayriddinov A.B. Mahalliy budjetlar daromad bazalarining barqarorligini ta‟minlash yo„llari. I.f.n. ilmiy darajasini olish uchun tayyor-
langan diss. avtoreferati. –T.: 2011. –b. 13.

5	 Vahobov A.V., Malikov T.S. Moliya. Darslik /2012. 712-bet(289b).

Hududlarda soliq tizimining samaradorligini oshirishda soliq salohiyatini aniqlash va tahlil qilishning hozirgi 
holati iqtisodiyotning barqarorligi va rivojlanishini ta’minlashning muhim vazifasidir. Hududlardagi soliq salohi-
yatini tahlil qilishda quyidagi jihatlarni hisobga olish kerak, ya’ni umumiy soliq salohiyatini baholash hisoblanadi. 
Bunda birinchidan, mavjud vaziyatni tahlil qilish va hududdagi soliq tushumlarining mumkin bo‘lgan umumiy 
miqdorini aniqlash kerak. Foyda solig‘i, savdo solig‘i, aksiz solig‘i va boshqa soliq manbalarini hisobga olish 
muhimdir. Soliq yig‘ish samaradorligini aniqlash borasida asosiy qadam amaldagi soliq yig‘ish tizimining sama-
radorligini baholashdir. Bunga soliq tushumlarini yig‘ish darajasini baholash, yig‘ish jarayonidagi muammolarni 
aniqlash, aylanmalarni yashirish va soliqlarni to‘lamaslik kiradi. Ushbu ma’lumotlarga asoslanib, soliq yig‘ish 
samaradorligini oshirish strategiyasini ishlab chiqish mumkin. Budjet ehtiyojlarini tahlil qilishda soliq tizimining 
samaradorligini aniqlash uchun hududning budjet ehtiyojlarini ham tahlil qilish kerak bo‘ladi. Bu bizga joriy 
soliq tushumlari hududning turli dastur va xizmatlarni moliyalashtirishdagi ehtiyojlarini qanday aniqlash kerakligi 
imkonini beradi. Bu borada strategiyani ishlab chiqish muhim ahamiyat kasb etadi. Bunda tahlil asosida soliq 
tizimining samaradorligini oshirish strategiyasini ishlab chiqish kerak. Hududlarning soliq salohiyatini rivojlan-
tirish 2 ta asosiy yo‘nalishni o‘z ichiga olishi kerak ya’ni birinchisi soliq salohiyatini rivojlantirish maqsadida 
hududning investitsion jozibadorligini oshirish va soliq tushumlarini ko‘paytirish maqsadida soliq bazasini ken-
gaytirish (1-rasmga qarang)

1-rasm: Hududlarning soliq salohiyatini rivojlantirish yo‘nalishlari6

6	 Muallif tomonidan tayyorlandi.

Yuqoridagi 1-rasmda hududlarning soliq salohiyatini rivojlantirish bir necha asosiy jihatlarga qaratilishi 
mumkin. Bunda asosan, investitsiyalarni jalb qilish hisoblanadi. Hududlar qulay investitsiya muhitini yaratish, 
korxonalar va venchur investorlarni jalb qilish uchun imtiyozlar berish bo‘yicha faol ish olib borishi mumkin. Bu 
ish o‘rinlari sonini va aholi daromadlarini, natijada soliq tushumlarini ko‘paytiradi. Biznesni rivojlantirish bo‘yicha 
esa kichik va o‘rta biznesni qo‘llab-quvvatlash soliq to‘lovchilar sonini ko‘paytirishga yordam beradi. Hududiy 
hokimiyat organlari ro‘yxatga olish jarayonini osonlashtirish, moliyaviy qo‘llab-quvvatlash va biznes infratuzilma-
sining mavjudligini oshirish orqali tadbirkorlarga imtiyozlar berishlari mumkin. Turizm va xizmatlarni rivojlantirish 
borasida esa boy madaniy va tabiiy merosga ega bo‘lgan hududlar, shuningdek, noyob sayyohlik joylari turizm 
sohasini faol rivojlantirishi mumkin. Bu turistik tashriflardan qo‘shimcha daromad jalb qiladi va soliq bazasini 
oshiradi. Infratuzilmani rivojlantirishda yuqori sifatli infratuzilma yangi investitsiyalarni jalb qiladi va hududning 
iqtisodiy rivojlanishiga hissa qo‘shadi. Bunga transport kommunikatsiyalari, energetika, kommunal infratu
zilma va boshqa sohalarni rivojlantirish kiradi, bu esa hududning biznes va rentabelligini oshirishga yordam 
beradi. Korrupsiyaga qarshi kurash va nazoratni kuchaytirish bo‘yicha esa korrupsiyaga qarshi samarali siyosat 
va soliq majburiyatlarining bajarilishini qat’iy nazorat qilish soliq mablag‘lari yig‘ilishini ko‘paytirishga yordam 
beradi. Buning uchun elektron buxgalteriya tizimlari va axborot almashinuvi joriy etilishi, davlat organlari faoli-
yatining shaffofligi va mansabdor shaxslarning mas’uliyatini oshirish talab etiladi. Ta’lim tizimini rivojlantirish va 
kadrlar tayyorlash borasida hudud iqtisodiyotning turli sohalarida yuqori malakali mutaxassislar bilan ta’minlash 
uchun ta’lim va kadrlar tayyorlash tizimiga sarmoya kiritishi kerak. Bu iqtisodiyotning innovatsion va yuqori 
texnologiyali tarmoqlarini rivojlantirishni rag‘batlantiradi, bu esa o‘z navbatida soliq tushumlarini ko‘paytiradi. 
Ushbu sohalar hududlarning soliq salohiyatini rivojlantirishga va budjetlarga soliq tushumlarini ko‘paytirishga 
yordam beradi, bu hudud iqtisodiyotning barqarorligi va rivojlanishiga yordam beradi.

Hududlarning soliq salohiyatini baholashning bir necha usullari mavjud. Ulardan ba’zilari:
1.	 Statistik tahlil usulida aholining daromadlari va xarajatlari, hududning iqtisodiy rivojlanishi, tadbirkorlik 

faoliyati hajmi va boshqa omillar to‘g‘risidagi statistik ma’lumotlarni tahlil qilishga asoslangan. Tahlil 
natijalariga ko‘ra hududning soliq salohiyati to‘g‘risida xulosalar chiqarish mumkin.

2.	 Modellashtirish usulida soliq tushumlarini YAIM, ishsizlik darajasi, investitsiyalar va boshqalar kabi 
turli xil o‘zgaruvchilar asosida bashorat qilish uchun ekonometrik modellardan foydalanadi. Modellar 
statistik ma’lumotlar yoki ekspert baholari yordamida tuzilishi mumkin.

3.	 Ma’muriy resurslarni baholash usuli yordamida soliq tushumlarining salohiyatini soliq xodimlarining 
soni, ularning malakasi, soliq yig‘ish samaradorligi va ma’muriy ishning boshqa jihatlari kabi ma’muriy 
resurslarni tahlil qilish asosida hisoblanadi.

4.	 Benchmarking usuli bo‘lib, unda bir hududning soliq tushumlarini o‘xshash xususiyatlarga ega bo‘lgan 
boshqa hududlar bilan taqqoslaydi. Bunday taqqoslash hududning soliq salohiyatidagi potensial muam
molar yoki afzalliklarni aniqlash imkonini beradi.

Bu usullarning barchasi hududlarning soliq salohiyatini baholash uchun ishlatilishi mumkin. Biroq har bir 
usul o‘ziga xos xususiyatlarga ega va aniq natijalarga erishish uchun tegishli ma’lumotlarni to‘plash va tahlil 
qilishni talab qiladi.

Hududlarning soliq salohiyatini baholashning statistik tahlili muayyan hududlarning iqtisodiy holati va 
moliyaviy holatini tushunishning muhim vositasidir. Ushbu usul hududning soliq salohiyatiga ta’sir qiluvchi 
turli omillarni batafsil tahlil qilish va uning soliq yig‘ish imkoniyatlarini aniqlash imkonini beradi. Iqtisodiy islo-
hotlarni amalga oshirishda iqtisodiyotni rivojlantirish asosida budjetning daromadlar tushumi qonun hujjatlariga 
muvofiq yuridik hamda jismoniy shaxslarning to‘lagan soliq va yig‘imlar sosida to‘planadi. Respublika bo‘yicha 
viloyatlarning jami Respublikada undirilgan davlat budjeti daromadlardagi ulushi turli-tumandir. Respublikaning 
viloyatlar kesimida budjetga undirilgan daromadlari tahlili shuni ko‘rsatadiki, iqtisodiy salohiyati yuqori shahar 
va tumanlarda budjetga tushumlar miqdori ham yuqori bo‘lmoqda. Qolaversa, shahar va tumanlar iqtisodiyotini 
yanada rivojlantirish hisobiga YAHMni miqdor jihatdan ko‘paytirishga yo‘naltirilgan islohotlar natijasida soliq 
bazasinining kengayishi hisobiga yuqorida tilga olingan hududlarda davlat budjetiga tushumlar miqdori ortib 
borgan.

Davlat budjeti daromadlari 2023-yil 164,8 trln so‘mni tashkil qildi va 2022-yildagi tushumlarga (132,9 trln.
so‘m) nisbatan 24 foizga yoki 31,9 trln. so‘mga oshdi. Davlat budjeti daromadlarining 77,7 foizi soliq tushum-
laridan (Davlat soliq qo‘mitasi nazorati ostidagi), 20,2 foizi qismi bojxona (Davlat bojxona qo‘mitasi nazorati 
ostidagi) va boshqa soliqsiz tushumlar hisobiga shakllantirildi. 2023-yilda Davlat soliq qo‘mitasi bo‘yicha bel-
gilangan prognoz ko‘rsatkichlari 14,8 trln. so‘m ortig‘i bilan (113,1 %) bajarildi yoki o‘tgan yilning mos davriga 
nisbatan 24,4 trln. so‘mga (23,6 %) oshdi. Yirik soliq to‘lovchilar bo‘yicha hududlararo davlat soliq inspeksiyasi 
bo‘yicha belgilangan prognoz esa 8 trln. so‘m ortig‘i bilan (110,8 %) bajarildi. Mahalliy budjetlar ixtiyorida jami 
9,1 trln. so‘m mablag‘lar qoldirildi.

Davlat budjeti daromadlari tarkibiga so‘nggi uch-yildagi soliq siyosati choralarining o‘zgartirilishi, ilgari 
berilgan soliq imtiyozlarining bekor qilinishi, iqtisodiyot sektorlarida olib borilayotgan islohotlar hisobiga soliq 

hududlarida soliq tizimining samaradorligini oshirishda soliq salohiyatini aniqlash va tahlil qilishning hozirgi 
holatini bir qator ko‘rsatkichlarda ifodalash mumkin. Hududlarda mahalliy davlat hokimiyati organlarining 
mahalliy budjet mablag‘larini boshqarish bo‘yicha mustaqilligini oshirish, budjet ijrosini markazga bog‘liqligini 
keskin kamaytirish jarayonlarini chuqurlashtirish, hududlarni ijtimoiy-iqtisodiy rivojlantirish Dasturlarini kafolat-
langan moliyalashtirish manbalari bilan ta’minlash, mahalliy hokimliklarni mahalliy budjetlarni shakllantirishda 
va mablag‘lardan samarali foydalanishda mas’uliyati va javobgarligini oshirish bo‘yicha 2023-yil davomida keng 
ko‘lamli ishlar amalga oshirildi. Buni 1-jadvalda ko‘rishimiz mumkin.

1-jadval: 2023-yillarda hududlar bo‘yicha soliq tushumlarining hududlar salohiyatiga ta’siri tahlili7

№ Hududlar nomi Reja Ijro Foizda

Jami 58,9 65,5 111,2%

1 Qoraqalpog‘iston Respublikasi 4,1 4,4 107,4%

2 Andijon viloyati 4,7 4,9 104,7%

3 Buxoro viloyati 3,7 4,1 111,2%

4 Jizzax viloyati 2,7 2,9 107,6%

5 Qashqadaryo viloyati 5,8 6,1 105,9%

6 Navoiy viloyati 2,4 2,6 109,3%

7 Namangan viloyati 4,6 5,0 107,3%

8 Samarqand viloyati 5,2 5,7 109,0%

9 Surxondaryo viloyati 4,6 4,8 105,0%

10 Sirdaryo viloyati 2,0 2,1 105,1%

11 Toshkent viloyati 4,2 4,9 117,1%

12 Farg‘ona viloyati 5,3 5,9 110,3%

13 Xorazm viloyati 3,2 3,3 105,3%

14 Toshkent viloyati 6,6 8,9 135,2

Yuqoridagi jadvalda 2023-yilda mahalliy budjetlarning daromadlar qismi prognozga nisbatan 119 foizga 
bajarildi yoki 35,2 trln so‘mni, xarajatlar qismi esa rejaga nisbatan 111 foizga ijro etilib, 65,5 trln so‘mni tashkil 
etdi. Mahalliy budjetlar mustaqilligini oshirish bo‘yicha Hukumat tomonidan amalga oshirilgan amaliy chora-tad-
birlar natijasida 2021-yil davomida mahalliy budjetlarning daromad ko‘rsatkichi 5,7 trln so‘m ortig‘i bilan ijro 
etildi.

2022-yil 1-yanvardan boshlab avtotransport vositalarini sotib olganlik va (yoki) O‘zbekiston Respublikasi 
hududiga vaqtinchalik olib kirganlik uchun yig‘im bekor qilindi. Umumiy ovqatlanish korxonalariga mahalliy 
davlat hokimiyati organlariga ariza yubormasdan turib, soliq organlarini xabardor qilgan holda aylanmadan 
olinadigan soliq, foyda solig‘i, suv resurslaridan foydalanganlik uchun soliq, yuridik shaxslardan olinadigan 
yer solig‘i, yuridik shaxslarning mol-mulkiga solinadigan soliq va yig‘imlar bo‘yicha 2021-yil 15-avgust holatiga 
ko‘ra mavjud qarzdorlikni, shuningdek, barcha soliqlar bo‘yicha jarima va penyalarni 2022-yil 1-yanvardan 
1-iyulga qadar foizlarni undirmasdan teng miqdorlarda kechiktirib (bo‘lib-bo‘lib) to‘lash huquqi berildi. 2022-yil 
1-yanvardan boshlab tadbirkorlik subyektlariga (bundan davlat ulushi 50 foizdan yuqori bo‘lgan korxonalar, yer 
qa’ridan foydalanuvchilar va aksiz osti mahsulotlari ishlab chiqaruvchilar mustasno) umumiy maydoni 1 000 
kvadrat metrdan ortiq bo‘lgan yer uchastkalariga va (yoki) bino va inshootlarga nisbatan huquqini ro‘yxatdan 
o‘tkazib, qo‘lga kiritganda mol-mulk solig‘i va yer solig‘i bo‘yicha hisoblangan soliqlarni to‘lashni olti oy mud-
datga kechiktirish huquqi berildi. 2021-yilda soliq imtiyozlari summasi 42,1 trln. so‘mni, shu jumladan Soliq 
kodeksiga muvofiq – 33,0 trln. so‘mni (78,4 %) tashkil qildi. Qayd etish lozimki, 2021-yilda O‘zbekiston Respub-
likasi Prezidentining va Hukumatining 46 ta qarorlarida nazarda tutilgan soliq imtiyozlari amal qilish muddati 
tugadi, ular bo‘yicha imtiyozlar summasi 1,2 trln so‘mni tashkil qildi. Soliq “imtiyozlari” umumiy hajmida QQS 
hisobiga 35,7 trln so‘m, shu jumladan 15,3 trln. so‘m QQS bo‘yicha nol darajali stavkasiga (eksport, xalqaro 
tashishlar, qimmatbaho metallar realizatsiyasi) to‘g‘ri keladi. Ta’kidlash joizki, QQSning nol darajali stavkasi 
qo‘llanilishi imtiyoz deb hisoblanmaydi, balki QQSning ishlash prinsipidir.

7	 Soliq qo‘mitasining ma’lumotlari asosida muallif tomonidan tayyorlandi

X U L O S A  V A  T A K L I F L A R
Xulosa o‘rnida shuni ta’kidlash lozimki, soliq salohiyatini oshirish choralari nafaqat tadbirokrlik subyektla-

rining mavjud zaxiralari hisobiga soliq bazasini kengaytirishni, balki investitsiya salohiyatini rivojlantirish orqali 
yangi soliq bazasini yaratishni ham o‘z ichiga olishi mumkin. Soliq salohiyatiini oshirish bo‘yicha biz tomoni-
mizdan taklif qilingan chora-tadbirlarni amalga oshirish soliq tushumlarini maksimal darajada oshirishga yoki 
(birinchi navbatda) iqtisodiyotning ustuvor tarmoqlarini rivojlantirish uchun imtiyozli shart-sharoitlarni yaratish 
bilan investitsiya salohiyatini rivojlantirishga qaratilgan bo‘lishi mumkin.

Hududlardagi soliq salohiyatini tahlil qilishda quyidagi jihatlarni hisobga olish kerakligini xulosa qildik:

1.	 Umumiy soliq potensialini baholash bilan birinchidan mavjud vaziyatni tahlil qilish va mintaqadagi soliq 
tushumlarining mumkin bo‘lgan umumiy miqdorini aniqlash kerak. Foyda va daromad solig‘i va boshqa 
soliq manbalarini hisobga olish muhimdir.

2.	 Soliq yig‘ish samaradorligini aniqlashda keyingi qadam amaldagi soliq yig‘ish tizimining samaradorligini 
baholashdir. Bunga soliq tushumlarini yig‘ish darajasini baholash, yig‘ish jarayonidagi muammolarni 
aniqlash, soliqlarni to‘lamaslik kiradi. Ushbu ma’lumotlarga asoslanib, soliq yig‘ish samaradorligini 
oshirish strategiyasini ishlab chiqish mumkin.

3.	 Budjet ehtiyojlarini tahlil qilishda soliq tizimining samaradorligini aniqlash uchun hududning budjet ehti-
yojlarini ham tahlil qilish kerak. Bu bizga joriy soliq tushumlari mintaqaning turli dastur va xizmatlarni 
moliyalashtirishdagi ehtiyojlarini qanday qondirishini aniqlash imkonini beradi.

4.	 Strategiyani ishlab chiqishda tahlil asosida soliq tizimining samaradorligini oshirish strategiyasini ishlab 
chiqish kerak. Bunga soliq yig‘ish mexanizmlarini takomillashtirish, yangi soliq bazalarini jalb qilish, 
soliq to‘lashdan bo‘yin tovlaganlarga qarshi kurash va me’yoriy-huquqiy bazani takomillashtirish kiradi.

Hududlarni rivojlantirishda soliq tizimining samaradorligini oshirish soliq salohiyatini aniqlash va hozirgi 
holatini tahlil qilish iqtisodiyotning barqarorligi va rivojlanishini ta’minlashning muhim vazifasidir.

